
VERIFYE DISKOU YO PRAL PWONONSE A

Deba Ouve Konsey Sekirite Nasyonzini sou Vyolans Seksyél ki Lye ak Konfli
8 Jiye 2026

Mesye Prezidan, Ekselans yo,

Mwen remesye nou déske nou ban mwen opdtinite pou m pran lapawol devan nou jodi a. Mwen rele Carine
Jocelyn, mwen se Fondatris ak Direktris Kolektif Fanm Ayisyeén (Haitian Women's Collective), yon rezo ki
rasanble 15 oganizasyon dirije pa fanm, ki angaje yo pou ranfose kapasite fanm ak tifi an Ayiti. Travay sa a gen
ladan I sipote sivivan vyolans seksyel ki gen rapo ak konfli, atraveé defans dwa yo, finansman, ak sipé kominote.

Ayiti, premye Repiblik Nwa nan mond lan, ki te yon senbol liberasyon kont esklavaj, ap travése jodi a yon kriz
grav san parey. Gwo konfli k ap dewoule ant gang ame rival yo ak Polis Nasyonal dayiti lakoz gwo kraze brize
nan sistem 10d ak sekirite piblik la, nan miltipliye kidnapin ak vyolans toupatou. Gang ame yo kontwole gwo pati
nan peyi' a epi yo fose plis pase 1.4 milyon moun kite kay yo, plis pase mwatye ladan yo se fanm ak tifi.> 5.8
milyon Ayisyen, sa vle di anviwon 52% popilasyon an, ap f& fas ak yon gwo ensekirite alimanté.’ 2.8 milyon
timoun bezwen asistans imanité.* Ayisyen k ap chéche pwoteksyon aletranje souvan pa jwenn dwa yo kom refijye
epi yo depote yo retounen nan menm sitiyasyon danjere yo t ap chape kite a.> Pandan pa gen okenn otorite eli nan
peyi a epi gouveénman tranzisyon an ap lite pou asire menm fonksyonman debaz Leta a, Ayiti ap pran chemen
pou | tounen yon Leta ki pa kapab egzese fonksyon li yo.

Kriz konpleks sa a lakoz yon ogmantasyon ki bay gwo ke sote nan vyolans seksyel ak vyolans ki baze sou seks.
Nasyonzini rapote yon ogmantasyon 163% nan ka vyolans seksy¢l an Ayiti pandan ane 2025, sitou kont fanm ak
tifi.> Chif reyel yo sanble pi wo toujou.” Fanm ak tifi yo sibi vyol sistematik, trafik moun ak eksplwatasyon
seksyel anba men gang ame yo.® Yo sibi zak sa yo lakay yo, nan sit deplase yo, oswa pandan y ap fé& aktivite
nomal chak jou yo.” Vyolans sa a vin pi fasil paske gang ame yo ak 1ot gwoup kriminél'® jwenn aks¢ fasil ak zam
lage,!! ki antre ilegalman sitou soti Ozetazini,'? nan vyolasyon anbago Konséy Sekirite a mete sou zam pou
Ayiti.!?

Anpil sivivan pa jwenn sévis ni jistis akoz yon sistém jidisy¢ ki pa efikas,' koripsyon ki byen anrasinen,'® ak yon
fos polis ki pa gen ase mwayen.'¢ Anpil moun, tankou moun LGBTIQ yo ak moun ki viktim nan sit deplase yo,
pa denonse vyolans seksyel paske yo pé vanjans, stigmatizasyon,!’ epi pa gen mekanis ki sekirize e ki fasil pou
fé plent.'® Klinik yo ap sibi piyaj, yo boule oswa yo anba kontwol gwoup ame yo, sa ki kite plizyé milyon moun
san swen.'” Sa gen ladan sévis sante seksyél ak repwodiktif>’ tankou swen apre vyol,! metdd planin, tretman
prevantif kont enfeksyon ak gwosés, ansanm ak avotman ki fét nan kondisyon ki sekirize.>*

Oganizasyon lokal fanm yo se souvan premye moun ki reponn 1¢ gen kriz epi dénye moun ki kite kominote yo.
Oganizasyon patné Kolektif Fanm Ayisyén yo ap bay sévis ki sove lavi ak anpil ti resous pou reponn ak bezwen
pwoteksyon ak aks¢ ak jistis, pandan yo menm tou ap sibi deplasman, as¢lman ak menas vyolans. Malgre tout
defi sa yo, gwoup sa yo kontinye rasanble kominote yo, pa s€lman pou reponn ak bezwen ijan yo, men tou pou
bati solisyon dirab ki fét pa Ayisyen pou Ayiti. Yo montre kléman ke nou dwe konsidere yo kom moun ki gen
diyite, ki gen espwa, ki gen kouraj ak kapasite pou konstwi pwop avni yo.

Ekselans yo,

Jan nou tout konnen sa, Nasyonzini te gen yon prezans enpoOtan an Ayiti pandan dénye deseni yo, men rezilta yo
pa t toujou pozitif.>* Dényéman, Nasyonzini rapote kék manm Misyon Sipd Sekirite Miltinasyonal (MSS) i te
otorize yo te komét zak vyolans seksyél pandan ane 2025.2* Jodi a, MSS la vin tounen Gang Suppression Force

(GSF), yon fos ki resevwa otorizasyon pou itilize plis fos motel, san pa gen ase mekanis siveyans ak
responsabilizasyon pou pwoteje dwa moun, bay sivivan yo sipo ak jistis, epi anpeche nouvo abi rive.?

Anplis, pandan BINUH ap travay pou konbat vyolasyon dwa moun,?® elimine koripsyon?’ nan mitan responsab
Leta yo epi ranfose sistém jidisyé a,?® anpil Ayisyen santi efd sa yo poko pote okenn chanjman reyél nan lavi chak
jou yo. Se poutét sa mwen vle klé: sou tantativ pou amelyore sekirite atrave apwoch milit¢ oswa finansman
prive,? san yo pa pran an konsiderasyon bezwen ak opinyon kominote nou yo, pap janm pote lapé an Ayiti.

Se yon trajedi pou dwa pép nou an pou deside avni li ak pou souverénte peyi nou déske pa gen eleksyon an Ayiti
depi plis pase 10 lane.*® Konstitisyon Ayiti egzije omwen 30% reprezantasyon fanm nan tout nivo pouvwa yo.>!
Objektif sa a pa janm rive reyalize. Anpil fanm pa kandida epi anpil pa vote paske yo sibi gwo entimidasyon ak
menas vyolans.?

Anplis de sa, nan mwa desanm 2025, Kons¢y Prezidansyel Tranzisyon (KPT) la te adopte yon dekré sou
difamasyon ak sa yo rele "krim laprés", ki riske limite dwa fondamantal pou libéte ekspresyon.*’

Malgre li enpotan pou Ayisyen chwazi pwop dirijan yo demokratikman, eleksyon pa ka fét nan kondisyon sekirite
toutotan gang ame yo kontwole gwo pati nan peyi a. Vote anba menas vyolans oswa deplasman, san akse ak
medya endepandan, san yon sistém jidisye ki fonksyone san yon sosyete sivil ki kapab f¢ travay li, pa garanti
eleksyon lib epi onét. Anplis, gouvénman etranje pa dwe enfliyanse pwosesis elektoral la, ni atrave sanksyon ni
atrave presyon milité. Si kondisyon sa yo pa respekte, sa ap kontinye febli tout espwa pou konstwi yon demokrasi
ki estab an Ayiti.

Ekselans yo,
Le¢ a rive pou trase yon nouvo direksyon pou Ayiti. Se poutét sa mwen mande Konsey Sekirite a pou li:

e Mande pou tout dispozisyon anbago Nasyonzini sou zam pou Ayiti respekte net. Mande tout Eta Manm yo pran
mezi konkré pou bloke trafik ilegal zam ak minisyon.

e Kondane tout fom vyolans ki baze sou s¢ks, espesyalman vyolans seksye¢l ki gen rapo ak konfli an Ayiti, epi
rann posib akse sivivan yo ak sevis sante seksy¢l ak repwodiktif ki konple, san diskriminasyon. Ogmante resous
ki disponib pou dganizasyon lokal endepandan yo kontinye travay yo kont vyolans seksyel ak vyolans ki baze
sou seks.

e Mande Gouvénman Ayiti a ansanm ak patné enténasyonal yo mete an plas mekanis ki sekirize pou sivivan yo
kapab denonse zak yo, epi mennen anket ak pouswiv tout moun ki responsab tout fom vyolans ki baze sou s¢ks,
sitou atravé nouvo inite jidisyé espesyalize sou vyolans seksyel la.>*

e Asire Gang Suppression Force (GSF) la anpeche itilizasyon fos ki pa konfom ak lalwa, I¢ li mete an aplikasyon
mekanis siveyans obligatwa pou pwoteksyon popilasyon sivil la, epi bay priyorite deplwaman obsevate dwa moun
ak Konseye pou Pwoteksyon Fanm.

e Ankouraje BINUH mete egalite ant fanm ak gason ansanm ak dwa moun fanm yo nan sant tout manda li yo,
epi travay kole kole ak oganizasyon lokal fanm yo ak dganizasyon feminis yo.

e Kondane tout zak ki vize defans¢ dwa moun yo ak tout moun k ap travay sou premye liy yo, espesyalman fanm
yo.

e Mande pou tout pwosesis ki gen rapo ak lape, sekirite, tranzisyon politik ak gouvénans fét anba lidechip
Ayisyen, pou Ayisyen, epi garanti patisipasyon total, egal, siyifikatif ak sekirite fanm ki soti nan tout kategori
sosyal yo.»

e Finalman, dapre dwa enténasyonal, mande tout Eta Manm yo kontinye bay Ayisyen pwoteksyon tanpore oswa
estati refijye,*S epi sispann fose moun retounen an Ayiti toutotan kriz la ap kontinye.?’



Ekselans yo,

Pép ayisyen an bouke ak pwomes ki pa janm reyalize. Jan Sekreté Jeneral Nasyonzini an te deklare pandan vizit
li te fé nan Potoprens mwa pase a, pi gwo wont an Ayiti se pa s¢lman vyolans gang yo, men endiferans yon mond
ki vire do bay peyi a pandan two lontan, pandan fanm ak timoun yo kontinye peye pri ki pi lou.®

Sa pa vre sélman pou Ayiti, men tou pou Afganistan,*® Myanma,* Palestin,*! Soudan,** ak anpil 10t kote kote nou
menm ki chita isit la gen enfliyans.

Jodi a, mwen sipliye nou pou nou pa vire je nou yon lot bo anko. Nou gen pouvwa pou mete fen nan vyolans sa
yo epi fé tout moun ki responsab yo rann kont devan lajistis.

Mwen remesye nou.

